
1) Uvod

Obaveza donošenja trogodišnjeg plana rada kantonalnih organa uprave, putem nove metodologije, propisana je članom 18. stav (2) Zakona o razvojnom planiranju i upravljanju razvojem u Federaciji Bosne i Hercegovine („Službene novine F BiH“, broj:32/17) i članom 11. Uredbe o trogodišnjem i godišnjem planiranju rada, monitoringu i izvještavanju u Federaciji Bosne i Hercegovine („Službene novine F BiH“, broj:17/19 i 2/21). Zakonom o organizaciji i nadležnostima kantonalnih organa uprave i upravnih organizacija -prečišćeni tekst- („Službeni glasnik Unsko-sanskog kantona“, broj:20/21), utvrđene su nadležnosti Ministarstva.




Nadalje, Ministarstvo obavlja poslove i zadatke koji su u nadležnost stavljeni Zakonom o dopunskim pravima branilaca i članova njihovih porodica, kao i federalnim propisima i to: Zakon o pravima branilaca i članova njihovih porodica, Zakon o posebnim pravima dobitnika ratnih priznanja i odlikovanja i članova njihovih porodica, Zakon o provođenju kontrole zakonitosti korištenja prava iz oblasti branilačko-invalidske zaštite, Zakon o pravima demobiliziranih branilaca i članova njihovih porodica.
Obavljajući poslove i zadatke koji su zakonima stavljeni u nadležnost Ministarstva zajedno sa Odjeljenjima za boračko-invalidsku zaštitu, koja su organizacione jedinice Ministarstva izvan sjedišta Ministarstva, obavljaju se poslovi i zadaci na području gradova/općina Unsko-sanskog kantona, kao i vođenje prvostepenog upravnog postupka za korisnike prava iz oblasti boračko-invalidske zaštite sa područja drugog entiteta, odnosno za osam gradova/općina, koji su nam stavljeni u nadležnost federalnim propisima. 






Na ovaj način realizira se vizija i misija Ministarstva, a to je:
Vizija Ministarstva je da osigura dostojanstveni status pripadnika boračkih kategorija, kao zaslužnih građana Bosne i Hercegovine. 
Misija Ministarstva je da u teškoj socijalno-ekonomskoj situaciji u kojoj se nalazi Bosna i Hercegovina kao i Unsko-sanski kantona, aktivnosti usmjeri na angažovanje svih relevantnih faktora za osiguranje i stvaranje uslova za ostvarivanje prava iz oblasti boračko-invalidske zaštite. 








Budžet Ministarstva za 2026. godinu planiran je u iznosu od 14.613,969 KM („Službeni glasnik Unsko-sanskog kantona“, broj:1/26).

2) Osvrt na projekte i aktivnosti koje se planiraju realizirati u trogodišnjem periodu
Projekti i aktivnosti planirane za realizaciju su: 
                                
- 
provođenje Zakona o dopunskim pravima branilaca i članova njihovih porodica, a samim tim doneseno je i nekoliko provedbenih propisa,                                  

- 
vođene aktivnosti u cilju donošenja Zakona o značajnim datumima, događajima i ličnostima na području Unsko-sanskog kantona, 

- 
vršeni kontinuirani poslovi vođenja upravnog postupka i donošenja prvostepenih rješenja o priznavanju prava na porodičnu invalidninu, ličnu invalidninu, ortopedski dodatak, dodatak za njegu i pomoć drugog lica, uz prethodno pribavljanje nalaza i mišljenja nadležnih ljekarskih komisija (prvostepena ljekarska komisija i komisija u postupku revizije), prava na novčanu naknadu demobiliziranih branilaca, te vršenje revizije prvostepenih rješenja prethodno navedenih postupaka, vođenje postupka po žalbama i vođenje upravnog postupka za korisnike/povratnike na području drugog entiteta u skladu sa Zakonom o pravima branilaca i članova njihovih porodica,
-
vođenje postupka u cilju provođenja Zakona o posebnim pravima dobitnika ratnih priznanja i odlikovanja i članova njihovih porodica,

- 
vođenje upravnog postupka za priznavanje prava utvrđenih Zakonom o dopunskim pravima branilaca i članova njihovih porodica,

-
u saradnji sa Ministarstvom finansija uspostavljen i nastavljen kontinuitet u isplatama novčanih naknada za demobilizirane branioce, kao i ostalih prava propisanih  Zakonom o dopunskim pravima branilaca i članova njihovih porodica,

- 
obrada podataka, obračuni, objedinjavanje, isplate priznatih prava i unos u sistem podataka, 

-
prava iz oblasti boračko-invalidske zaštite,






          

- 
realizirana izgradnja/opremanje/sanacije/rekonstrukcije spomen obilježja, a sve u cilju promocije vrijednosti i njegovanja tekovina proisteklih iz odbrambeno-oslobodilačkog rata.
                                                     
3) Kratak opis ključnih usmjerenja trogodišnjeg plana rada i provedenog procesa 
konsultacija

Ministarstvo kroz svoju misiju, putem efikasnog rada, aktivnosti usmjeriti na angažovanje svih relevantnih faktora za osiguranje i stvaranje uslova za ostvarivanje prava iz oblasti boračko-invalidske zaštite, te je neophodno planirati izvršenje Trogodišnjeg programa rada 2027.-2029. kroz realizaciju 4. (četiri) programa koji su postavljeni, i to: 






Program 1.

Poboljšanje statusa pripadnika boračkih kategorija-provođenje redovnih aktivnosti Ministarstva u cilju provođenja zakonom propisanih nadležnosti iz oblasti boračko-invalidske zaštite;
Program 2.

Očuvanje i promocija vrijednosti odbrambeno-oslobodilačkog rata;
Program 3.

Praćenje stanja u oblasti boračko-invalidske zaštite kroz stvaranje uslova za ostvarivanja prava;
Program 4.

Institucionalno upravljanje, podrška i administracija.
Programe realizira Ministarstvo sa Odjeljenjima za boračko-invalidsku zaštitu. Trogodišnjim planom rada su planirane aktivnosti izrade propisa, u cilju sistemskog uređenja određenje oblasti ili usklađivanja kantonalnih propisa sa federalnim. 

4) Opis institucionalnih kapaciteta sa analitičkim pregledom ključnih nedostataka i 
potreba organa uprave u odnosu na planirane programe (mjere) za naredni trogodišnji period

Ključni nedostatci koji mogu uticati na realizaciju planiranih mjera za naredni trogodišnji period su:








                      
-
nedostatak finansijskih sredstava za realizaciju programa, 



                         - 
nedovoljna i neodgovarajuća kadrovska popunjenost koja ne odgovara stvarnim potrebama i
 
radnim zadacima koje Ministarstvo obavlja u okviru svojih nadležnosti,                          
- 
nedovoljna i nekvalitetna materijalno-tehnička opremljenost, te uslovi kancelarijskog prostora nisu adekvatni za rad, sa posebnim osvrtom na pripadnike boračkih kategorija koji se svakodnevno obraćaju radi ostvarivanja prava.                            

Pravilnikom o unutrašnjoj organizaciji Ministarstva sistematizovano je 113. Radnih mjesta državnih službenika i namještenika, a popunjeno je 48, s tim što Ministarstvo pored poslova iz okvira nadležnosti, svakodnevno vrši prijem pripadnika boračkih kategorija.
Obzirom na povećani obima poslova i radnih zadataka koji su stavljeni u nadležnost Ministarstva, u smislu da pored provođenja kantonalnog zakona, nadležnost Ministarstva je i provođenje federalnih propisa iz oblasti boračko-invalidske zaštite, uz poštovanje zakonima propisanih rokova za obavljanje istih, trenutan broj zaposlenika ne ostavlja dovoljno prostora za provođenje raznih novih aktivnosti i realizaciju novih programa, te postojeći programi i zadaci iz okvira nadležnosti Ministarstva, ostvaruju se uglavnom, zbog izuzetnog zalaganja zaposlenih.       

5) Mogući problemi i rizici za realizaciju godišnjeg plana rada

Kao jedan od glavnih problema u realizaciji ovog plana jeste ekonomsko i finansijsko stanje u Unsko-sanskom kantonu, odnosno smanjenje sredstava potrebnih za provođenje i realizaciju projekata i aktivnosti, sa posebnim osvrtom na ostvarivanje zakonim utvrđenih prava pripadnika boračkih kategorija. 

